
  శ్రీ రా మా య ణ ము





"మాయన్న సత్య సం - పన్నుఁడై ధర్మ 

మేయెడఁ బాటించు - నేని యప్రతిమ 

పౌరుష నిధియేని - పంచిన యపుడ 

యీ రాక్షసుని తల - యిలఁ గూల్చుఁ గాత!” 

అని ప్రయోగింప మి - న్నంది యయ్యస్త్ర 

మనలార్క శతసహ - స్రాభమై వచ్చి 8800

కుండల కోటీర - గురురత్న దీప్తి 

మండితం బై నట్టి - మఘవాసి శిరము 

తెగఁగొట్టి యిలమీఁదఁ - ద్రెళ్లించి యపుడె 

మగుడి లక్ష్మణు తూణ - మధ్యంబుఁ జేరె!


--: లక్ష్మణ విజయమునకు లోకము హర్షమునొందుట :--


కురిసెను పై నుండి - కుసుమవర్షంబు 

మొఱసె వైయచ్చర - మురవ దుందుభులు 

అడిరి రంభాదు - లైన యచ్చరలు 

పాడిరి నారద - ప్రముఖ గాయనులు   8810 

పొగడిరి మౌనులు - బ్బుచుఁ జేర వచ్చి 

మగిడిరి భీతి స - మస్త దానవులు 

చల్లగా వీచెను - చందనానిలము 

తల్లడంబులు మానె - ధరణీసురులకుఁ 

గపులెల్ల నానంద - కలితులై రపుడు 

జపహోమ యోగముల్ - జగతిపై మొలచె 

జాంబవంతుఁడు విభీ - షణుఁడు నాలింగ

